
				Ĉi tiu paĝo ne estas provlegita
Dua kanto.

Sonĝo. - Beotujo.


Ĉiuj aliaj, diaro kaj viroj ĉevalorajdantaj,

Dum tuta nokto dormadis, nur Zeŭso ne ĝuis ripozon:

Li maltrankvile pensadis en koro, kiel Aĥilon

Reekhonori kaj multajn Aĥajojn ĉe ŝipoj ekstermi.

Fine plej bona el ĉio ekŝajnis lin jena ideo: 5

Sonĝon trompeman alsendi al Agamemnono Atrido.

Kaj alvokinte la sonĝon, li diris la vortojn flugilajn:

  "Kuru vi, sonĝo trompema, al ŝipoj rapidaj Aĥajaj,

Iru en tendon de Agamemnono Atrido la ĉefo

Kaj lin precize sciigu l' ordonon komisiatan: 10

Al li ordonu armigi la buklokapajn Aĥajojn,

Diru, li jam ekposedos nun la larĝastratan Trojurbon

Kaj ke la Olimpanoj senmortaj nun jam ne disiras

En opinioj pri tio, ĉar Her' unuigis nun ilin

Ĉiujn per ŝia petego, — Trojanojn minacas mizeroj." 15

  Tiel li diris; la sonĝo tuj, aŭskultinte la vortojn,

Kuris for kaj ekaperis ĉe ŝipoj rapidaj Aĥajaj.

Venis al Agamemnono kaj trovis l' Atridon dormanta

En lia tendo; lin dormo la ambrozia ĉirkaŭis.

Sur lia kapo stariĝis, ekstere al Neleido 20

Al Nestoro simila (ĉar lin altestimis l' Atrido

Pli ol ĉiujn), kaj jene aldiris lin sonĝo la dia:

  "Filo de saĝa Atreo ĉevalobridulo, vi dormas!

Sed tutan nokton ne devas dormadi la viro konsila,

Konfidigita de multaj popoloj kaj devoj gravegaj. 25

Vi min atentu: mi venas kiel kurjero de Zeŭso,

Kiu zorgadas pri vi kaj kompatas eĉ de malproksime.

Al vi ordonas li armi la buklokapajn Aĥajojn,

Povas vi nun ekposedi la larĝastratan Trojurbon,

Ĉar l' Olimpanoj senmortaj hodiaŭ jam ne disiras 30

En opinioj pri tio: Her' unuigis nun ilin

